
                4. Manual diş fırçalarının istifadə qaydaları.
   Dişlərin mükəmməl təmizlənməsi üçün aşağıdakı qaydalara riayət etmək lazımdır:
1. Səhər yeməkdən əvvəl ağız boşluğunu yaxalamaq;
2. Fərdi gigiyenik proseduru səhər yeməyindən sonra etmək;
3. Dişlərin xüsusi təmizlənməsi mərhələsinə onların proksimal səthlərinin və diçarası sahələrinin interdental gigiyena vasitələrinin köməkliyi ilə - flossinqlə təmizlənilməsindən sonra baçlanır.
4. Qeyd olunan mərhələlərdən sonra diş məcunu və pastası ilə dişlərin təmizlənilməsinə keçmək olar.
   Dişlərin təmizlənmə üsulu istifadə olunan diş firçasının növündən asılıdır. Müasir manual profilaktik diş fırçası istifadəçiyə təyin olunmuş hərəkətləri etmək tövsiyə edilir.
Dişlərin təmizlənilməsində ən çox tövsiyə olunan üsula aiddir:
· Fırça dişlərin boynu nahiyəsində 45 dərəcəli bucaq altında diş əti xəttinə qoyulur.
· Diş fırçasını kəsici və ya çeynəmə səthinə tərəf qısa hərəkətlərlə aşağı çənədə aşağıdan yuxarıya, yuxarı çənədə isə yuxarıdan aşağıya hərəkət etdirmək lazımdır.
· Dişlərin əl çatan sahələri mükəmməl təmizlənilməlidir, hər dəfə dişlərin təmizlənməsi diş əti xəttindən başlanmalıdır.
· Azı dişlərinin çeynəmə səthinin təmizlənməsi üçün diş fırçası okkuziyz səthinə paralel qoyularaq önə-arxaya hərəkət etdirilir.
· Dişləri təmizləyəndən sonra diş ətini yüngül masaj etmək vacibdir.
· Bundan sonra əgər xüsusi fırça yoxdursa, dil adi diş fırçası vasitəsi ilə təmizlənməlidir.
   Proseduranın sonunda ağız boşluğu bir neçə dəfə yaxalanmalıdır, irriqator istifadə olunursa, duş rejminə keçirmək lazımdır.
   Manual fırça ilə diçlərin məlum təmizlənmə üsulları. Leonard üsulu – diş fırçasını diş səthinə perpendikulyar tutmaq və şaquli istiqamətdə diş əti nahiyəsindən dişin tacının okkluziya səthinə tərəf, çeynəmə səthlərini isə üfiqi istiqamətdə önə-arxaya hərəkətlərlə manual diş fırçası vasitəsi ilə təmizləmək.
   Foness üsulu – manual diş fırçasının liflərini dişlərin səthinə perpendikulyar tuturlar. Diş sıraları qapanmış vəziyyətdə diş səthlərini dairəvi hərəkətlərlə təmizləyirlər. Bu üsuldan paradont patologiyası olmayan şəxslər istifadə edə bilərlər.
   Reyte üsulu – liflərin dəstələri diş oxuna paralel liflərin sərbəst ucları isə diş əti kənarına qoyulur. Diş fırçasının hərəkəti diş əti nahiyəsindən diş tacının kənar hissəsinə qədər aparılır. Çeynəmə səthləri üfiqi hərəkətlər ilə önə-arxaya olmaqla təmizlənir.
   Bass üsulu – diş fırçasının lifləri onunla diş oxu arasında əmələ gələn 45 dərəcəli bucaq altında elə qoyulur ki, liflər diş ətti şırımına və dişarası sahələrə daxil olsun. Diş fırççası liflərinin yerini dəyişmədən titrəyici hərəkətlər edirlər. Çeynəmə səthi üfiqihərəkətlər vasitəsi ilə önə-arxaya təmixlənir.
   Smitt Bell üsulu – fırça qida qəbulu zamanı qida loxmasının etdiyi hərəkəti təkrar edir. manual diş fırçası çeynəmə səthinə perpendikulya qoyulur və yüngül sıxıcı və fırladıcı hərəkətlə diş əti nahiyəsinə aparılır.
   Stilmans üsulu – diş fırçasının lifləri həm diş əti, həm də dişin boynu nahiyəsində yerləşir. Diş ətini diş fırçasının lifləri ilə sıxıb, yüngül fırladıcı hərəkət edirlər, bundan sonra dayanıb  qan dövranının bərpasını gözləyib eyni hərəkəti təkrar edirlər.
   Çarter üsulu – paradont xəstəlikləri zamanı dış ətinin masajı üçün istifadə olunur. Manual diş fırçasını 45 dərəcə bucaq altında diş oxu əsasına qoyurlar və fırladıcı, silkələyici hərəkətlər edirlər.
   Standart üsul  (Q.N.Paxomova) – diş səthindən asılı olmadan şaquli, üfiqi istiqamətdə hərəkətlərlə dişləri təmizləyirlər.
